Полацк ─ адміністрацыйны цэнтр Прыдзвінскага краю 1776 ─ 1796г.г. Новы герб Полацка.

Мэта: Пазнаёміць вучняў з тым, якія змены адбыліся ў гарадскім                                                                    кіраванні,сацыяльна- эканамічнам развіцці, знешнем  выглядзе Полацка пасля ўвахода яго ў склад Расійскай імперыі; развіваць у вучняў навык суаднасіць гістарычныя   з'явы і працэсы з пэўным  перыядам  гісторыі; выхоўваць у вучняў павагу і любоў да гісторыі  і культуры свайго горада.

Абсталяванне:  Новы герб Полацка
			       План Полацка XVIII ст.
			       Карта "Славянские земли в XVIII ст."
План новай тэмы.
		1. Полацкая губерня.
		2. Змены ў гарадскім кіраванні.
		3. Змены ў знешнім выглядзе Полацка.
		4. Навучальныя ўстановы Полацка.
		5. Новы герб Полацка.

Асноўная частка.
Настаўнік расказвае вучням аб стварэнні Полацкай губерні і Полакага намасніцтва. Пры гэтым прапаноўвае аноўные думкі запісаць у сшытак.
1.Полацкая губерня.
Існавала ў 1776 - 96 г.г. Ўтворана паводле ўказа Кацярыны ІІ на землях ВКЛ, далучаных да Расійскай імперыі ў выніку 1-га падзелу Рэчы Паспалітай, які адбыўся ў 1772 годзе. Цэнтр ─ г. Полацк. Уключала 11 паветаў. З 1778 да 1796 г. складала асобнае Полацкае намесніцтва. У 1784 г. ў Полацкай губерні было 12 мястэчак, 144 сялы, 1125 сяльцоў, 61 пагост, 21 слабада, 14 042 вёскі.  
У 1777 г. мелася 22 праваслаўныя, 153 уніяцкія, 44 каталіцкія прыходы. У езуіцкіх школах навучалася 278 чалавек. 
Губернатары:
· А.В.Нарышкін (1776-1778),
· І.М.Рэбіндэр (1778-1783),
· М.Р.Ланской (1783-1784),
· А.М.Лунін ( 1784-1791),
· С.В.Няклюдаў (1792-1794).
	2.Змены ў гарадскім кіраванні.
У першыя гады пасля першага падзела РП горад захаваў самакіраванне па магдэбургскаму праву. Але з часам Полацк страціў магдэбургскія вольнасці і быў прыраўняны да іншых гарадоў імперыі. Для кіраўніцтва горадам засноўваўся магістрат, які ведаў судзебнымі, маёмаснымі справамі гарадскіх купцоў, размяркаваннем павіннасцей. Акрамя таго выбірілась гарадская дума, якая кіравала гаспадарчым жыццём горада.Яна ведала зборам  подацей з гарадскога насельніцтва, і клапацілася аб добраўпарадкаванні горада. У гарадскім кіраванні галоўную ролю адыгрывалі заможныя жыхары горада ─ галоўным чынам купецтва і мяшчанства.
	3. Змены ў знешнем выглядзе Полацка.
У 1778 г. для правабярэжнай часткі горада быў распрацаваны праектны план, які прадугледжваў далейшае развіццё прамавугольнай сістэмы планіроўкі, якая склалася гістарычна. Полацк, асабліва яго центральны плац, робіцца помнікам горадабудаўніцтва ў стылі класіцызму.Ідэя гэтага напрамку легла ў аснову расійскіх праектаў "узорных" гарадоў.У тлумачэнняў да іх гаварылася: "Регулярство, предлагаемое при строении города, требует, чтобы улицы были широки и прямы, площади большими, публичные здания на способных местах, все дома в одной улице стоящие, строить надлежит на всю улицу с обеих сторон, до самого пересечения другой улицы одной сплошной фасадой...".Уздоўж Заходняй Дзвіны па галоўнай вуліцы (сучасны праспект К.Маркса) былі запраектаваны тры плошчы: Галоўная, Плошча гарадскога магістрата і Гандлёвая. Галоўная (сучасная пл. Свабоды) мела ў плане форму, блізкую да квадрата. На заходнім баку плошчы размешчаліся касцёл і калегіум езуітаў, на ўсходнім ─ будынкі грамадзянскай і крымінальнай палат і намесніцкага праўлення, на паўднёвым ─ дамы губернатара і магістрата, на паўночным ─ дамы каменданта і віцэ-губернатара. Аўтар праекта ─ архітэктар І. Зігфрыдан.
	4. Асноўныя навучальныя ўстановы Полацка.
		а) Езуіцкі калегіум;
		б) Полацкая праваслаўная духоўная гімназія (з 1788г.);
		в) Полацкае галоўнае народнае вучылішча (з 1789г.);
		г) Бурса, у якой знаходзіліся 16 хлопчыкаў са "шляхты убогай".
У 1780 г. ў 11 школах і 6 вучылішчах навучалася 300 дваран і 130 мяшчан, мелася 18 яўрэйскіх школ. 
5. Новы герб Полацка.
У 1781 годзе Полацк набыў новы герб." В серебряном поле на коне воин, держащий в правой руке саблю, а на левой надетый красный щит с двойным на оном  крестом". Пацвержання ранейшых гербаў не атрымаў ніводны з далучаных да імперыі гарадоў усходняй Беларусі.
	
Вынік.
Такім чынам мы бачым, што на працягу 20-ці гадоў Полацк быў цэнтрам Полацкай губерні, а потым Полацкага намессніцтва. За гэты час у горадзе адбылісь змены ў гарадскім кіраванні і змены ў знешнім  выглядзе. У 1795 г. ў губерні размяшчаліся 4 пастаянныя гарнізоны з 2713 салдатамі і афіцэрамі, усяго кватаравала 9554 вайскоўца. Полацкая губерня скасавана паводле ўказа ад 12.12 1796 г. шляхам аб'яднання з Магілёўскай губерняй у Беларускую губерню.

Пытанні для замацавання.
	1. Калі была ўтворана і колькі часу праіснавала Полацкая губерня?
	2. Якія змены адбылісь ў гародскім кіраванні?
	3. Якія змены адбылісь у знешнем выглядзе Полацка?
	4. Пералічыце навучальныя ўстановы Полацка, якія існавалі ў гэты час.
	5. Як выглядаў новы герб Полацка?
	6. Пакажыце на карце тэрыторыю, якая была далучана да Расіі ў выніку             	    першага падзела РП.

Літаратура.
	1. Арлоў У.А. Таямніцы Полацкай гісторыі.
	2. Памяць: Гіст-дакум. хроніка Полацка.
	3. Полоцк: Исторический очерк 

